



	
	

	
	

	পৃষ্ঠা:গদাধৰ.pdf/১০২

	
		ৱিকিউৎসৰ পৰা

		


		

		
		

		নেভিগেশ্যনলৈ যাওক
		সন্ধানলৈ যাওক
		এই পৃষ্ঠাটোৰ বৈধকৰণ হৈছে
২৯৬
গদাধৰ।









কি দিম উপায়, বিমোৰ আপুনি মই।

ৰক্ষা নাই জানিছোঁ ধুৰুপ, ঘটে যদি

ৰাজ-সেনা। শেষফল বাজিছে বিষম!

এৰিলে এৰিব পাৰে নবধি তোমাক;

নেদেখোঁ নিস্তাৰ কিন্তু, নেৰিব নিশ্চয়,

জীৱন্তে আমাক!

ৰজা।— কি ঠিক পালাঁ তাৰ?

প্ৰতিশোধ ভুলি, এৰিব নে প্ৰাণে মোক

গদাপাণি বীৰে!

বুঃ গোঃ।— নেভাবিবাঁ অসম্ভব।

ৰজা ভাঙ্গি প্ৰতিশোধ লব পাৰে শেষ।

কিন্তু হাঁয়, আমাসৰ নাই পৰিত্ৰাণ,

নাই অন্য গতি!

বৰপাত্ৰ।— ডুবিলোঁ ডুবিলোঁ হাঁয়,

গলোঁ ৰসাতলে!

বঃ গোঃ।— নহবাঁ বিমোৰ সৱে।

স্থিৰ কৰাঁ মতি এবে, আলচাঁ উপায়,

ৰক্ষা পৰে ৰাজ্য যাতে আপদৰপৰা।

হোৱাঁ যদি বিচলিত ইহেন সময়,

ৰাখে কোনে আজি?

বুঃ গোঃ।-নাই সদুপায়।

আত্মৰক্ষা নাই যাৰ, পৰৰক্ষা হেতু

আছে তাৰ কিবা বল।

